
ИЖТИМОИЙ ҲИМОЯНИ 
РИВОЖЛАНТИРИШДА 
ЯНГИЧА ЁНДАШУВЛАР
Каримов Бекзоджон Илхомович
ТДИУ мустақил изланувчи

Ривожланган мамлакатлар хусусида гап кетганида, биринчи навбатда, уларнинг аҳолиси учун яра-
тилган муносиб яшаш шароитлари тасаввуримизга келади. Бу мамлакатларда аҳоли ҳуқуқ ва манфа-
атларининг юқори даражада ҳимоя қилиниши, ишсиз, ногиронлиги бор шахслар ва пенсионерларнинг 
давлат томонидан самарали қўллаб-қувватланиши кабилар уларда инсон қадри ва манфаатларини 
устун қўйишга қаратилган кучли ижтимоий ҳимоя тизими амал қилаётганлигидан далолат беради. 

Сўнгги йилларда айнан ана шундай ўндан ортиқ давлатларнинг тажрибасини чуқур ўрганиш ва 
улардан малакали экспертларни жалб қилиш асосида мамлакатимизда ижтимоий ҳимоянинг янги 
тизими − инсон қадрини таъминлашга хизмат қиладиган тизимни ривожлантиришга асосий эътибор 
қаратила бошланди.

Янги таҳрирдаги Конституциямизнинг 1-моддасида Ўзбекистон – ижтимоий давлат экани белгилаб 
қўйилди1. Ўзбекистон Республикаси Президентининг 2023 йил 1 июндаги “Аҳолига сифатли ижтимоий 
хизмат ва ёрдам кўрсатиш ҳамда унинг самарали назорат тизимини йўлга қўйиш бўйича комплекс 
чора-тадбирлар тўғрисида”ги ПФ-82-сонли Фармони билан Ўзбекистон Республикаси Президенти ҳузу-
рида Ижтимоий ҳимоя миллий агентлиги ташкил этилди2. Умуман олганда, 2017–2024 йиллар давомида 
ижтимоий сиёсат йўналишида қабул қилинган қонунлар сони 44 тани ташкил этиб, бу 1992–2016 йил-
ларда қабул қилинган қонунлар сони (24 та) дан салкам икки баробар кўп миқдорни намоён этди. 

Дарҳақиқат, сўнгги йилларда Ўзбекистонда ижтимоий ҳимоя тизимини ривожлантириш борасида 
кўплаб ижобий аҳамиятга молик ишлар бажарилаётган бўлиб, 1-расмда бундай ишлар ўз ифодасини 
топган.

1-расм: Ижтимоий ҳимоя тизимини ривожлантириш бўйича амалга оширилаётган ишлар3

Ўзбекистон Республикаси Президентининг 2021 йил 11 августдаги “Кам таъминланган оилаларга 
моддий ёрдам кўрсатиш ҳамда камбағаллик билан курашиш кўламини янада кенгайтириш чора-тад-
бирлари тўғрисида” ги ПФ- 6277-сонли Фармони асосида 2021 йилдан бошлаб, республиканинг барча 
ҳудудларини ўзида қамраб олган йирик ахборот базаси − “Ижтимоий ҳимоя ягона реестри” яратилди4. Бу 
тизим орқали кам таъминланган оилаларни аниқлаш, нафақа ва моддий ёрдам тайинлаш ҳамда ижти-

1 Ўзбекистон Республикаси Конституцияси. www.lex.uz 
2 Ўзбекистон Республикаси Президентининг 2023 йил 1 июндаги “Аҳолига сифатли ижтимоий хизмат ва ёрдам кўрсатиш ҳамда 

унинг самарали назорат тизиминий йўлга қўйиш бўйича комплекс чора-тадбирлар тўғрисида” ги ПФ-82-сонли Фармони. www.
lex.uz 

3 Ушбу расм муаллифнинг ўзи томонидан яратилди.
4 Ўзбекистон Республикаси Президентининг 2021 йил 11 августдаги “Кам таъминланган оилаларга моддий ёрдам кўрсатиш 

ҳамда камбағаллик билан курашиш кўламини янада кенгайтириш чора-тадбирлари тўғрисид” ги ПФ-6277-сонли Фармони. 
www.lex.uz 

моий нафақаларни тўлаш автоматик тарзда амалга ошириладиган бўлди. Бунинг натижасида, ижтимоий 
нафақа олувчи оилаларнинг қамрови кенгайди, уларга моддий ёрдам кўрсатиш жараёни олдингидан 
кўра анча тезлашди. Ўз навбатида, “Ижтимоий ҳимоя ягона реестри”нинг жорий этилиб татбиқ этилиши 
мамлакатимизда ижтимоий ҳимоя йўналишида муҳим ўзгаришларни бошлаб берди дейиш мумкин. Шу 
билан бирга, ушбу муҳим ҳужжат билан 2021 йилнинг сентябрь ойидан бошлаб, болалар нафақаси кам 
таъминланган оилаларнинг ҳар бир боласига тўланадиган бўлди. Бунда болалар ёши 14 дан 18 ёшга, 
тўлов муддати 6 ойдан 12 ойга, нафақа миқдори эса ўртача 1,5 баробарга оширилди. 

2020 йилдан бошлаб мамлакатимизда аҳолининг заиф қатламларини ижтимоий ҳимоялашнинг янги 
тизими − ижтимоий аҳволи ва турмуш шароити оғир оилаларга “Темир дафтар”, ишсиз ёшларга “Ёшлар 
дафтари” ҳамда ишсиз ва боқувчисини йўқотган хотин-қизларга “Аёллар дафтари” орқали ижтимоий 
ёрдам ва хизматларни кўрсатиш тизими жорий этилди. Бундай янги тизимнинг яна бир афзаллиги шун-
даки, унда ижтимоий дафтарларга киритилган фуқароларни тадбиркорлик фаолияти билан шуғуллани-
шлари молиявий қўллаб-қувватланади. Буни ҳам, мамлакатимиз ижтимоий ҳимоя тизимида “Ижтимоий 
ҳимоя ягона реестри” каби муҳим ўзгариш киритган ёндашувлардан бири сифатида эътироф этишимиз 
мумкин. 

Бундан ташқари, сўнгги йилларда пенсия ва нафақа олувчиларни давлат томонидан қўллаб-қувват-
лашга ҳам алоҳида эътибор қаратилаётган бўлиб, Президентимизнинг 2021 йил 17 августдаги “Иш ҳақи, 
пенсиялар, стипендиялар ва нафақалар миқдорини ошириш тўғрисида”ги ПФ-6279- сонли Фармони 
билан минимал пенсия ва ижтимоий нафақа миқдорлари минимал истеъмол харажатлари миқдорига 
етказилди5. Бундай муҳим ҳужжат мамлакатимизда пенсия ва нафақа олувчиларни қўллаб-қувватлаш 
тизимини янгича босқичга олиб чиқди десак асло муболаға қилмаган бўламиз.

Мамлакатимизда юқорида келтириб ўтилган ижобий аҳамиятга молик чора-тадбирлардан ташқари 
аҳолининг муҳтож қисми, айниқса, ногиронлиги бор шахсларни замонавий протез – ортопед буюмлари 
ва реабилитация воситалари билан таъминлаш, ижтимоий хизматларни аҳолига бевосита маҳалла 
даражада кўрсатиш амалиётини жорий этиш учун кўплаб имкониятлар ва шароитлар яратилди. Булар 
шубҳасиз мамлакатимизда ижтимоий ҳимоянинг янги тизимини ривожлантириш учун муҳим пойдевор 
вазифасини бажаради.

Фойдаланилган адабиётлар рўйхати:
1. Ўзбекистон Республикаси Конституцияси. www.lex.uz 
2. Ўзбекистон Республикаси Президентининг 2023 йил 1 июндаги “Аҳолига сифатли ижтимоий хизмат ва ёрдам 

кўрсатиш ҳамда унинг самарали назорат тизиминий йўлга қўйиш бўйича комплекс чора-тадбирлар тўғрисида”ги 
ПФ-82-сонли Фармони. www.lex.uz 

3. Ўзбекистон Республикаси Президентининг 2021 йил 11 августдаги “Кам таъминланган оилаларга моддий ёрдам 
кўрсатиш ҳамда камбағаллик билан курашиш кўламини янада кенгайтириш чора-тадбирлари тўғрисид”ги 
ПФ-6277-сонли Фармони. www.lex.uz

4. Ўзбекистон Республикаси Президентининг “Иш ҳақи, пенсиялар, стипендиялар ва нафақалар миқдорини 
ошириш тўғрисида” ги ПФ-6279-сонли Фармони. www.lex.uz

5 Ўзбекистон Республикаси Президентининг “Иш ҳақи, пенсиялар, стипендиялар ва нафақалар миқдорини ошириш тўғрисида” 
ги ПФ-6279-сонли Фармони. www.lex.uz 

